Anaerob və aerob tənəffüs, obliqat aerob və anaeroblar, fakultətiv anaeroblar,mikroaerofillər, kapnofil mikroorqanizmlər.

      Tənəffüs termini bəzən bioloji oksidləşmə ilə eyniləşdirilir.Bunun səbəbi tənəffüs prosesinin mahiyyəti ilə əlaqədardır.Tənəffüs prosesi orqanizmdə baş verən mürəkkəb biokimyəvi reaksiyalardan ibarıtdir ki, bu reaksiyalar nəticəsində həyat fəaliyyəti üçün lazımi enerji ayrılır.Bioloji oksidləşmənin əsas mahiyyəti yuxarıda təsvir olunmuşdur.Bu, bir-çox oksidləşmə reduksiya reaksiyalarından ibarətdir, oksidləşən maddələr elektronlarə verir, reduksiya olunanlar isə elektronları qəbul edir.Lakin mikroorqanizmlərdə oksidləşmə-reduksiya prosesləri həm oksigen iştirakı ilə , həm də oksigensiz gedə bilər.Bundan asılı olaraq nikroorqanizmlər tənəffüs tipinə görə 3 əsas qrupa bölünürlər: obliqat aeroblar, obliqat anaeroblar və fakultativ anaeroblar.
      Obliqat aeroblar ancaq sərbəst oksigen olduqda yaşaya bilirlər.Bu mikroorqanizmlərdə bioloji oksidləşmə molekulyar oksigem iştirakı ilə baş veri, yəni  oksigen elektronların son akseptoru rolunu oynayır.Vərəm mikobakteriyaları, göy-yaşıl irin çöpləri və s. Obliqat aeroblara aiddir.
     Obliqat aeroblar arasında elə mikroorqanizmlər var ki, onların inkişafı üçün az miqdarda(5-10%) oksigen tələb olunur. Bunlara mikroaerofillər deyilir (helikobakteriyalar, brusellalar,leptospiralar və s.)Mikroorqanizmlərin bəzilərinin isə artıq tələbatı vardır, bunlara kapnofil mikroorqanizmlər deyilir.
      Obliqat anaeroblarda metabolizm brodil(qıcqırma) tipli olduğundan bu mikroorqanizmlərin oksigenə ehtiyacı yoxdur.Onlar ancaq oksigensiz mühitdə yaşaya bilirlər.Obliqat anaeroblar iki qrupa bölünürlər.Bəzi anaeroblara molekulyar oksigen məhvedici təsir göstərir,Bunlara ciddi anaeroblar deyilir.Digər anaeroblar enerji almaq üçün oksigendən istifadə etməsələr də, oksigenli atmosferdə yaşaya bilirlər.Bunlara aerotolerant anaeroblar deyilir(məsələn,süd turşusu bakteriyaları)
     Fakultativ anaeroblar həm oksigenli, həm də oksigensiz mühitdə yaşaya bilirlər.Bu onunla əlaqədardır ki, bu mikroorqanizmlər həm oksidləşdirici, həm də brodil metabolizmə malikdilər.Oksigen iştirakı ilə onlar enerjini oksidləşdirici  metabolizmlə, oksigensiz mühitdə isə brodil metabolizmə alırlar. Mikroorqanizmlərin  çoxusu, o cümlədən əksər patogen mikroorqanizmlər  bu tip tənəffüsə çalikdilər.
Qeyd etmək lazımdır ki, mikroorqanizmlərin oksigenə qarşı münasibəti onlarda müəyyən fermentlərin olması ilə əlaqədardır.Yuxarıda göstərildiyi kimi, bioloji  oksidləşmə prosesində flavoproteidlərin oksigenlə oksidləşməsi nəticəsində bir çox toksik radikallar və birləşmələ-superoksid ionu (O2), hidrogen peroksid(H2O2) və s.əmələ gəlir.Aeroblarda və aerotolerant anaeroblarda  superoksid inonunun toplanmasına  superoksiddismutaza (SOD) fermenti  mane olur.Belə ki, bu ferment superoksid  ionun oksigenə və hidrogen peroksidə çevrilməsini kataliz edir.Bu mikroorqanizmlərin demək olar ki, hamısında katalaza fermenti vardır ki, bu hidrogen peroksidi oksigenə və suya parçalayır.Anaerob mikroorqnizmlərdə katalaza fermenti olmadığından  onlar oksigenli tənəffüs nəticəsində əmələ gəlmiş hidrogen peroksidi parçalaya bilmir və nəticədə sonuncunun təsirindən məhv olurlar.Bir qrup aerotolerant bakteriyalar-süd turşusu bakteriyaları katalaza fermentinə malik deyildir.Buna baxmayaraq bu bakteriyalarda hidrogen peroksidin əhəmiyyətli toplanması baş vermit, belə ki, o, peroksidaza fermenti tərəfindən parçalanır.Peroksidaza üzvi birləşmələrin hidrogen peroksid ilə oksidləşməsini kataliz edir ki, bu zaman sonuncu , suya qədər reduksiya olunur.
